
‘I HE VAHA’A ‘O: Polisi
Talatalaaki
MO: Tonga Naeata
Faka’iloa

TUUTU UNI

Ko w hopo ni new laka hake he tu’o tolu ‘a ¢ ‘oange faingamaliem ke
‘omai ai ha Malanga tuku ‘a e faka’iloa mo e ‘ikai pe pea na’e ‘oange ki
al ‘a e faingamalie faka’osi ka ‘ikai tene fakahu mau ‘e tala leva ‘a e
tu’utu’uni.

Ko ¢ hopo ni ‘oku faka’ilo ai ‘a e faka’iloa ki he tali ¢ koloa kaiha’a
maumau ai ‘a e kupu 148(1) ‘o e Lao ki he ngaahi hia.

Ko e fakamatala ‘o ¢ hia, ‘i he pe ofi ki he ‘aho 21/5/2023 ‘i Ma’ufanga
na’a ne tali meia Sosefina Motuliki ‘a e saliote misini koe car lanu
‘uli’uli kalasi ko e Toyota Wish peleti fika T6140 pea na’a ke tui ko e
koloa ko ia na’e kaiha’asi.

‘Oku mahino mei he fakamatala ‘a Polisi Lousiale na’a ne ngaue mo
‘Alamoni Saluni ki he taka’iloa ‘i Tolitoli, pea na’a ne hiki ai ‘a e
Record of interview, Charge mo e statement ‘a e faka’iloa.

‘I he fehu’i fika 5 ‘o e record of intervied ‘oku pehe:

Fehu’i: Pea na’a mou ‘alu ko ‘eni ki fe:

Tali: Na’a mau ‘alu ko ‘eni ki Kelikao ki he ‘api ko ia ‘o Meleseini ‘o
‘al ‘ena me’a ai pea mau ‘eva takai ai pe ‘o a’u hake ki he pongipongi




Monite 22/5/23 pea talamai ai ‘e Sosefina mo Meleseini pe teu lava ‘o
‘ai ha me’a ke fakakehe’i ‘aki ‘a e car ko ‘eni kae ‘ave ‘o tuku no ‘ia
Paiki ‘i Vaini pea mau ‘alu leva ki he falekoloa siaina he hala tahi ‘o
kumi ai e 2 fo’i spray lanu siliva ‘o mau ‘alu mo ia ki ‘Anana ki he “api
na’e nofo totongi ai ‘a Meleseini mo ‘Alipapa ‘api ‘o Holo Vete (m)
Houmakelikao ou vali ai ¢ car ko ‘eni ko e {o’i stripe ‘e ua ’i he funga
poneti mo e puti foki ko ‘emau taumu’a ke ‘ave car ki Vaini ‘o tuku ai.
‘I he ‘osi ko ‘eni hono vali pea mau ‘alu ai ki Vaini ki he ‘api ‘o Tu’ifua
ka Paiki ‘o na ‘alu ki ai ‘o ‘ai me’a ifi (Block) kae tuku ai e car, pea
tuku’i kimautolu ia ki kolo na’e ‘alu ai ‘a Paiki ia he car pea toki tuku
ange car ia he ‘aho ‘e taha, ‘osi ‘aho ia ‘e ua pea toki ‘oange. Na’e ta
telefoni ange ‘a Sesefina Motuliki ia kiate au keu ‘alu ange ‘o pick ia
mei Mataika kema ‘alu ‘o kumi mai e car, peau ‘alu atu ‘o pick mai ‘o
ma ‘alu ‘o ma’u mai ‘a e car mei Veitongo pea ko Motuliki na’e ha’u he
car kau ha’u pe au he veeni ‘i ‘api ‘o tuku ki ‘api ka ma ‘alu pe maua ia
he car, peau faka’eke’eke ange ki ai € ‘uhinga e car pea ne talamai ko e
car ia ‘a e ki’i tangata’eiki mei Houma na’a na ‘alu pea hola mai ia he
me’alele pea tuku atu ai pe ia ki Tupinisia ka Meleseini kau ‘alu pe au ia
he car kapau ‘e ‘i ai ha’ana fiema’u ‘e toki telefoni ange keu ha’u ‘o ‘ai.

Fehu’i fika 6: Ko ho’o ‘alu ko ‘eni he car na’a ke fakakaukau ke ‘ave ki
ha ‘api Polisi ho’o ‘ilo ko e car kaiha’a?

Tali: ‘Ikai, na’a ku fakakaukau pe au ia keu ‘alu pe au ia he car ‘o tau ha
feitu’u ke ofi atu pe ki Houma

Fehu’i fika 10: Ko e ha na’e ‘ikai ai keke to e ‘alu ‘o sio ki he car ko
‘eni?

Tali: Na’a ku ‘osi ‘ilo ‘e au hono kumi holo au he ko e car kaiha’a he
talamai ‘e Motuliki mo Melesenini peau hola au ‘o nofo ‘i hoku tokoua
‘1 Tatakamotonga.

Fehu’i fika 12: ‘E Tonga Naeata ‘oku ou faka’ilo koe ki he hia ko e tali e
koloa kaiha’a. ‘oku ‘ikai te u fakamalohi’i koe keke lea ki ha me’a ‘e
taha ka ko ¢ ha pe teke lea’aki hiki fakatohinima ia hoko ko e
fakamo’oni?




Tali: ‘lo mo’oni

‘I he foomu fakamatala tohi ‘o ¢ faka’ilo ‘oku pehe ai: ‘T he pe ofi ki he
‘aho 21/5/23 ‘i Ma’ufanga na’a ke tali e koloa kaiha’a maumau ai ‘a e
kupu 148(1) Lao ki he ngaahi Hia ‘a ia ‘1 ho’o ‘ilo mo tui ko ¢ car lanu
‘uli’uli Toyota Wish 16140 na’e kaiha’asi keke vali fakakehe’i mo ke
ngaue’aki ko e koloa ia ‘a Sione Lavemai Finau ‘o Houma?. Ko e tali ‘a
¢ faka’iloa, Mo’oni.

‘I he statement ‘a ¢ faka’iloa na’a n¢ pehe ai, ‘I he ‘aho Monite 21 na’e
ha’u ai ‘a ¢ ongo ua ko ‘eni ‘o fakaheka au pea mau ‘alu ai pea na kole
keu vali e me’alele ko ‘eni ki ha lanu kehe. Na’e ‘ikai te u ‘ilo ‘ac¢
‘uhinga pea ko ‘eni ku ou ‘ilo ko e me’alele kaiha’a pea ‘oku mo’oni pe
hoku faka’ilo ‘o’oku ko ‘cku ‘alu he me’alele pea ‘oku ou fakamolemole
ki he mamahi me’a na’e hoko kou ongo’i fakatomala mo’oni
fakamolemole atu.

‘Oku mahino mei he ngaahi fakamatala ku ou lave ki ai ‘i ‘olunga ‘a e
ngaahi me’a ko ‘eni:

1. Na’e ‘alu ‘a Sosefina Motuliki mo Meleseini Mafile’o ‘o uta mai
‘a ¢ faka’iloa kenau ‘alu ‘o ‘eva.

2. Na’e talaange ‘e Sosefina mo Meleseini. pe tene lava ‘o ‘ai ha
me’a ke fakakehe’i ‘aki ‘a e car ko ‘eni kae ‘ave ‘o tuku no ‘ia
Paiki ‘i Vaini,

3. Na’e fakamatala ‘a e faka’iloa na’a ne vali ‘a e car ko ‘eni ko e fo’i
stripe ‘e ua ‘i he funga poneti mo ¢ puti.

4. Na’e ‘eke ki he faka’iloa pe na’a ne fakakaukau ke ‘ave ki ha “api
Polisi he’ene ‘ilo ko e car katha’a. Na’e tali ki ai ‘a e faka’iloa,
‘Ikai na’a ne fakakaukau pe ia ke ‘alu pe ia he car ‘o tau ha feitu’u
ke ofi atu pe ki Houma.



5. ‘I he foomu fakamatala tohi ‘a e faka’ilo na’e hiki pe ‘e he
faka’iloa ‘ene tali ko € mo’oni.

6. ‘I he’ene statement na’a ne pehe ku ou ‘ilo’i ko € me’alele kaiha’a
pea ‘oku mo’oni pe hono faka’ilo ‘o’oku ko ‘eku ‘alu he me’alele.

Ko 1a ai ‘oku ou tu’utu’uni heni ‘oku halaia ‘a e faka’iloa.

